
Id-distribuzzjoni onlajn ta' xoghlijiet awdjovizivi fl-UE

Rizoluzzjoni tal-Parlament Ewropew tal-11 ta' Settembru 2012 dwar id-distribuzzjoni
onlajn ta’ xoghlijiet awdjovizivi fl-Unjoni Ewropea (2011/2313(IN1))

I1-Parlament Ewropew,

wara li kkunsidra I-Artikolu 167 tat-Trattat dwar il-Funzjonament tal-Unjoni Ewropea,

wara li kkunsidra I-konvenzjoni dwar il-Protezzjoni u I-Promozzjoni tad-Diversita tal-
Espressjonijiet Kulturali adottata mill-Organizzazzjoni Edukattiva, Xjentifika u Kulturali
tan-Nazzjonijiet Uniti (Unesco) fl-20 ta’ Ottubru 2005,

wara li kkunsidra I-Artikolu 21 tal-Karta tad-Drittijiet Fundamentali tal-Unjoni Ewropea
li fuq il-bazi tieghu s-setturi kulturali u kreattiva jaghtu kontribut sinifikanti ghall-glieda
kontra kull forma ta’ diskriminazzjoni, inkluzi r-razzizmu u 1-ksenofobija,

wara li kkunsidra d-Direttiva 2010/13/UE tal-Parlament Ewropew u tal-Kunsill tal-

10 ta’ Marzu 2010 dwar il-koordinazzjoni ta’ certi dipozizzjonijiet stabbiliti bil-ligi,
b’regolament jew b’azzjoni amministrattiva fi Stati Membri dwar il-fornimant ta’ servizzi
tal-midja awdjoviziva (Id-Direttiva dwar is-Servizzi tal-Midja Awdjoviziva)!,

wara li kkunsidra I-Artikolu 8 tal-Karta tad-Drittijiet Fundamentali tal-Unjoni Ewropea, li
fuq il-bazi tieghu jehtieg li tkun garantita I-protezzjoni tad-dejta personali,

wara li kkunsidra d-Dec¢izjoni Nru 1718/2006/KE tal-Parlament Ewropew u tal-Kunsill
tal-15 ta' Novembru 2006 dwar |-implimentazzjoni ta' programm ta' appogg ghas-settur
awdjoviziv Ewropew (MEDIA 2007)?,

wara li kkunsidra r-Rakkomandazzjoni tal-Parlament Ewropew u tal-Kunsill tas-
16 ta” Novembru 2005 dwar il-patrimonju ¢inematografiku u 1-kompetittivita ta’
attivitajiet industrijali relatati®,

wara li kkunsidra r-Rakkomandazzjoni tal-Kummissjoni tal-24 ta> Awwissu 2006 dwar
id-digitizzazzjoni u 1-a¢¢essibilita onlajn tal-materjal kulturali u I-prezervazzjoni digitali?,

wara li kkunsidra I-komunikazzjoni tal-Kummisjsoni tat-3 ta” Marzu 2010 bl-isem
“Ewropa 2020: strategija ghal tkabbir intelligenti, sostenibbli u inkluziv”
(COM(2010)2020),

wara li kkunsidra I-Komunikazzjoni tal-Kummissjoni tas-26 ta” Awwissu 2010 bl-isem:
“Agenda Digitali ghall-Ewropa” (COM(2010)0245),

wara li kkunsidra r-rizoluzzjoni tieghu tat-12 ta’ Mejju 2011 dwar I-isfruttar tal-potenzjal

1GUL95,15.4.2010, p. 1.
2GU L 327, 24.11.2006, p. 12.
$GU L 323, 9.12.2005, p. 57.
*GU L 236, 31.8.2006, p. 28.



tal-industriji kulturali u kreattivi?,
wara li kkunsidra I-Artikolu 48 tar-Regoli ta’ Proc¢edura tieghu,

wara li kkunsidra r-rapport tal-Kumitat ghall-Kultura u I-Edukazzjoni u l-opinjonijiet tal-
Kumitat ghall-Industrija, ir-Ricerka u I-Energija u tal-Kumitat ghall-Affarijiet Legali (A7-
0262/2012),

billi I-era digitali, millOistess natura taghha, toffri opportunitajiet kbar ghall-holqgien u t-
tgassim tax-xogholijiet, imma tipprezenta wkoll sfidi enormi;

billi I-progress tas-suq b’hafna modi holoq it-tkabbir mehtieg u 1-kontenut kulturali
f’konformita mal-ghanijiet tas-suq uniku;

billi illum jezisti izjed kontenut ghall-konsumatur minn gatt gabel;

billi huwa essenzjali li s-settur awdjoviziv Ewropew isir aktar kompetittiv filwaqt li
jappoggja s-servizzi onlajn u jippromwovi wkoll i¢-¢ivilta, id-diversita lingwistika u
kulturali u I-pluralizmu tal-midja tal-Ewropa;

billi d-dritt tal-awtur huwa strument legali vitali li jaghti certu drittijiet esklussivi lid-
detenturi tad-drittijiet u jhares dawn id-drittijiet, u jippermetti li I-industriji kulturali u
kreattivi jikbru u jgawdu minn prosperita finanzjarja filwaqt li jghinu wkoll biex jigu
ssalvagwardjati I-impjiegi;

billi tibdiliet fil-qafas guridiku bil-ghan li li jiffac¢ilitaw il-ksib tad-drittijiet jiffavorixxu ¢-
¢irkolazzjoni libera tax-xoghlijiet fl-Unjoni u jikkontribwixxu biex isahhu l-industrija
awdjoviziva Ewropea;

billi I-imprizi tax-xandir Ewropej ghandhom rwol kru¢jali ghall-promozzjoni tal-
industrija kreattiva Ewropea u I-harsien tad-diversita kulturali, u billi I-imprizi tax-xandir
jiffinanzjaw aktar minn 80 % tal-kontenut awdjoviziv originali Ewropew;

billi I-uzu ¢inematografiku kummerc¢jali jkompli jirrapprezenta parti importanti mid-dhul
ta’ xoghol ¢inematografiku u ghandu impatt konsiderevoli fuq is-success ta’ film fuq il-
pjattaformi tal-video-on-demand:;

billi I-Artikolu 13 (1) tad-Direttiva dwar is-Servizzi tal-Media awdjoviziva jipprovdi 1-
bazi ghall-introduzzjoni ta’ impenji ta’ finanzjament u promozzjoni tas-servizzi tal-midja
awdjoviziva on-demand, ghaliex huma wkoll ghandhom rwol kru¢jali fil-promozzjoni u |-
harsien tad-diversita kulturali;

billi l-imprizi tax-xandir Ewropej, li joperaw f’ambjent ta’ pjattaformi multipli digitali,
konvergenti u multimedjali, jehtiegu sistemi flessibbli u orjentati lejn il-gejjieni li
jikkjarifikaw id-drittijiet, u li jippermettu wkoll il-kjarifika effettiva tad-drittijiet f’punt
uniku ta’ servizz; billi, fil-pajjizi Nordici, sistemi flessibbli ta’ kjarifika tad-drittijiet ta’
dan it-tip ilhom jezistu ghal ghexieren ta’ snin;

billi huwa indispensabbli li jigi garantit 1-izvilupp ta' firxa diversa ta’ offerta legali onlajn
attraenti, u sabiex tkun fa¢ilitata izjed u zgurata d-distribuzzjoni facli ta’ din 1-offerta billi

jinzammu f"minimu assolut l-ostakoli ghal-licenzjar, inkluz il-licenzjar transkonfinali;
jenfasizza wkoll I-importanza li jkun facilitat 1-uzu tal-kontenut ghall-konsumaturi,
partikolarment rigward il-hlas;

billi I-konsumaturi ged jitolbu I-access ghal ghazla dejjem akbar ta’ films onlajn,
irrispettivament mil-lok geografiku tal-pjattaforma;

billi d-distribuzzjoni transfruntiera tax-xoghlijiet awdjovizivi diga qed issehh illum fI-
Ewropa, abbazi ta’ licenzji pan-Ewropej miksuba fuq bazi volontarja, u billi 1-izvilupp
ulterjuri taghhom jista’ jkun giehed mit-toroq li ghandhom jigu esplorati, dment li tezisti
d-domanda ekonomika korrispondenti; billi ghandu jsir ir-rikonoxximent dovut tal-fatt li
I-kumpaniji jehtigilhom ukoll jikkunsidraw id-diversi preferenzi lingwisti¢i u kuturali tal-
konsumaturi Ewropej, li jirriflettu I-ghazliet diversi tac-cittadini tal-UE fil-konsum tax-
xoghlijiet awdjovizivifis-suq intern;

billi d-distribuzzjoni onlajn tal-prodotti awdjovizivi hija opportunita eccellenti biex
ittejjeb I-gharfien tal-lingwi Ewropej, u billi dan il-ghan jista’ jintlahaq permezz ta’
verzjonijiet originali u 1-possibbilta li I-prodotti awdjovizivi jigu tradotti f’varjeta kbira ta’
lingwi;

billi, kemm ghad-detenturi tad-drittijiet kif ukoll ghall-konsumaturi, huwa essenzjali li
tkun zgurata ¢-Certezza guridika rigward 1-applikazjzoni tad-drittijiet tal-awtur u drittijiet
girien fl-ispazju digitali Ewropew, permezz ta’ aktar koordinament tar-regoli legali bejn I-
Istati Membri;

billi t-tishih tal-qafas legali ghas-settur awdjoviziv fl-Ewropa jikkontribwixxi ghal aktar
protezzjoni tal-liberta tal-espressjoni u tal-hsieb, filwaqt li jsahhah il-valuri u I-prin¢ipji
demokrati¢i tal-UE;

Ewropew jigi ppreservat, partikolarment permezz tal-promozzjoni tad-digitizzazzjoni tal-
kontenut, u billi jsir aktar facli ghac-c¢ittadini u l-utenti li jaccessaw il-wirt
¢inematografiku u awdjoviziv Ewropew;

billi I-introduzzjoni ta’ sistema ta’ identifikazzjoni u ta’ tikettar ta’ xoghlijiet tippermetti
li d-detenturi tad-drittijiet jigu protetti u li jigi llimitat 1-uzu mhux awtorizzat;

billi huwa assolutament essenzjali li tithares in-newtralita tan-net fin-netwerks tal-
komunikazzjoni u I-informazzjoni u jkun garantit li d-disinn tal-pjattaformi tal-midja u
tal-players ikun teknologikament newtrali bil-ghan 1i tkun zgurata d-disponibilita tas-
servizzi awdjovizivi, u ghall-promozzjoni tal-espressjoni u tal-pluralizmu tal-midja fl-
Unjoni Ewropea u I-gies tal-konvergenza teknologika;

billi la jista’ jkun hemm kreattivita sostenibbli u lanqas diversita kulturali minghajr jew
drittijiet tal-awtur li jipprotegu u jippremjaw lil dawk 1i joholqu I-kontenut, jew inkella
access legalment inecceppibbli ghall-wirty kulturali ghall-utenti tieghu; billi mudelli
godda tan-negozju ghandhom jinkorporaw sistemi effikaci tal-licenzjar, kontinwazzjoni
tal-investiment fid-digitalizzazzjoni tal-kontenut kreattiv, u access facli ghall-
konsumaturi;

billi ghadd kbir ta’ vjolazzjonijiet tad-drittijiet tal-awtur jew drittijiet relatati tal-proprjeta

intellettwali huma kkawzati mill-bzonn komprensibbli tal-udjenza potenzjali ghal offerti
kontenuti awdjovizivi godda b’kundizzjonijiet ta’ prezz gust, u billi din id-domanda
ghadha ma gietx sodisfatta bizzejjed,;

billi jehtieg li jigu mhegga l-adattamenti ghar-realtajiet tal-era digitali, u partikolarment
dawk 1i ghandhom I-ghan li jevitaw ir-rilokazzjonijiet motivati mit-tiftixa ghal
legizlazzjoni li taghti 1-anqas protezzjoni possibbli;

billi I-ekwita titlob li I-kuntratti kollha jipprevedu remunerazzjoni gusta ghall-awturi
ghall-forom kollha tal-uzu tax-xoghlijiet taghhom, inkluz 1-uzu onlajn;

billi hemm htiega urgenti li I-Kummissjoni tipproponi direttiva dwar il-gestjoni kollettiva
tad-drittijiet u dwar is-socjetajiet tal-gbir tqawwi 1-fidu¢ja fis-socjetajiet tal-gbir billi
tintrodu¢i mizuri mahsuba biex itejbu l-effi¢jenza, izidu t-trasparenza b’mod sinifikanti u
jippromwovu l-governanza tajba taghhom u r-rizoluzzjoni efi¢jenti tat-tilwim;

billi I-gestjoni kollettiva tad-drittijiet hija ghodda essenzjali ghax-xandara, minhabba 1-
ghadd kbir ta’ drittijiet li jridu jikklerjaw kuljum, u ghalhekk ghandu jsir provvediment
ghal skemi effi¢jenti tal-licenzjar ghall-uzu onlajn on-demand tal-kontenut awdjoviziv;

billi jkun f’loku li t-taxxa tal-oggetti u tas-Servizzi kulturali tigi adattata ghall-era digitali;

billi I-prin¢ipju tal-kronologija tal-midja jippermetti ekwilibriju generali fis-settur
awdjoviziv, u b’hekk jizgura prefinanzjament effi¢jenti tax-xoghlijiet awdjovizivi,

billi I-principju tal-kronologija tal-midja qed qed jiffacca zieda tal-kompetizzjoni
minhabba aktar disponibbilta tax-xoghlijiet digitali u I-possibbiltajiet tat-tixrid immedjat
li toffri s-socjeta tal-informazzjoni avvanzata taghna;

billi I-Unjoni jehtieg li tadotta approc¢ koerenti ghal kwaistjonijiet teknologiku billi
tippromwovi l-interoperabilita tas-sistemi uzati fl-era digitali;

billi I-qafas legizlattiv u fiskali ghandu jkun favorevoli ghall-imprizi li jippromwovu d-
distribuzzjoni onlajn tal-prodotti awdjovizivi b’valur ekonomiku;

billi I-access ghall-midja huwa ta’ importanza kbira ghall-persuni b’dizabilita u ghandu
Jigi ffacilitat, filwaqt li I-programmi ghandhom jigu adattati ghall-persuni b’dizabilita;

billi hemm htiega kru¢jali ta’ intensifikazzjoni tar-ricerka u 1-izvilupp biex jigu zviluppati
tekniki li tal-gestjoni awtomatizzata tas-servizzi ghall-persuni b’dizabilita, partikolarment
permezz tax-xandir ibridu;

Jirrikonoxxi I-frammentazzjoni tas-suq onlajn, li huwa kkaratterizzat minn, perezempju,
ostakoli teknologici, kumplessita tal-proceduri ta’ licenzjar, differenzi fil-metodi ta’ hlas,
nuqqas ta’ interoperabilita ghall-elementi krucjali bhall-firma elettronika, u varjazzjonijiet
fir-rati ta’ certi taxxi applikabbli ghall-oggetti u s-servizzi, inkluzi r-rati tal-VAT;
jemmen, ghalhekk, 1i llum hemm htiega ghal approc¢ trasparenti, flessibbli u armonizzat
fil-livell Ewropew biex nimxu ‘1 quddiem lejn is-suq uniku digitali; jissottolinja li
kwalunkwe mizura proposta ghandha tfittex 1i tnaqqas il-pizijiet amministrattivi u I-kosts
tat-tranzazzjonijiet assoc¢jati mal-licenzjar tal-kontenut;

Kontenut legali, acééessibilita u gestjoni kollettiva tad-drittijiet

Jenfasizza I-htiega li 1-kontenut legali jsir aktar attraenti, sew rigward il-kwantita kif ukoll
il-kwalita, u aktar aggornat, u li tittejjeb id-disponibbilta onlajn ta’ xoghlijiet awdjovizivi,
inkluzi sew xoghlijiet b’sottotitoli kif ukoll xoghlijiet bil-lingwi uffi¢jali kollha tal-UE;

Jissottolinja I-importanza li I-kontenut jigi offrut b’sottotitoli bl-akbar ghadd ta’ lingwi
possibbli, spe¢jalment permezz tas-servizzi ta’ video on demand,

Jenfasizza li hemm htiega dejjem tikber li tigi promossa provvista onlajn legali u attraenti
u li tigi inkoraggita l-innovazzjoni, u li ghalhekk huwa essenzjali li I-metodi godda ta’
distribuzzjoni jkunu flessibbli biex jippermettu li jfeggu mudelli tan-negozju godda u biex
il-prodotti digitali jitqieghdu ghad-dispozizzjoni tac-¢ittadini kollha tal-UE,
irrispettivament mill-Istat Membru ta' residenza taghhom, u b'kunsiderazzjoni tal-
principju tan-newtralita tal-netwerk;

Jenfasizza li s-servizzi digitali, bhas-servizzi tal-video streaming, ghandhom isiru
disponibbli ghac-¢ittadini kollha tal-UE irrispettivament minn liema Stat Membru jinsabu
fih; jistieden lill-Kummissjoni biex titlob li I-kumpaniji digitali Ewropej inehhu 1-
kontrolli geografici (ez. I-ibblukkar ta’ indirizzi IP) madwar 1-Unjoni kollha u jippermettu
X-xiri ta’ servizzi digitali minn barra 1-Istat Membru ta’ origini tal-konsumatur; jitlob lill-
Kummissjoni tabbozza analizi tal-applikazzjoni tad-Direttiva dwar il-kejbil u s-satelliti*
ghad-distribuzzjoni digitali;

Iqis 1i ghandha tinghata attenzjoni ghat-titjib tas-sigurta tal-pjattaformi tad-distribuzzjoni
onlajn, inkluzi il-hlas onlajn;

Jenfasizza li jigu zviluppati sistemi alternattivi u innovattivi ta’ mikropagament, bhalma
hu I-hlas permezz ta’ SMS jew applikazzjonijiet ghall-pjattaformi legali tas-servizzi
onlajn, sabiex l-uzu taghhom mill-konsumaturi jkun facilitat;

Jenfasizza li problemi marbutin ma’ sistemi ta’ hlas online, bhal nuqqas ta’
interoperabilita u spejjez gholjin ta’ mikropagamenti ghall-konsumaturi, ghandhom jigu
indirizzati bil-ghan li jigu zviluppati soluzzjonijiet semplic¢i, innovattivi u kosteffikaci li
jkunu ta’ siwi sew ghall-konsumaturi kif ukoll ghall-pjattaformi digitali;

Jappella ghall-izvilupp ta’ soluzzjonijiet godda fil-qasam ta’ sistemi tal-hlas li jkunu facli
ghall-utent, bhall-mikropagamenti, u ta’ sistemi li jippermettu 1-hlas dirett 1il dawk 1i
joholqu I-kontenuti, ghall-benefic¢ju kemm tal-konsumaturi kif ukoll tal-awturi;

Jenfasizza li I-uzu onlajn jista’ jirrapprezenta opportunita reali ghad-diffuzjoni u d-
distribuzzjoni ahjar ta’ xoghlijiet Ewropej, partikolarment ta’ xoghlijiet awdjovizivi,
f’kundizzjonijiet fejn il-forniment legali jista’ jizviluppa f’ambjent ta’ kompetizzjoni tajba
li b’mod effikaci tindirizza 1-forniment illegali ta’ xoghlijiet protetti;

jippromwovi l-izvilupp ta’ provvista rikka u diversa ta’ kontenut awdjoviziv, b’mod
partiolari permezz ta’ perjodi aktar flessibbli ta’ hrug fis-suq; jenfasizza li d-detenturi tad-
drittijiet ghandhom ikunu jistghu jiddeciedu liberament meta jixtiequ jvaraw il-prodotti
taghhom fuq pjattaformi differenti;

Jenfasizza li ghandna noqoghdu attenti li s-sistema attwali ta’ twieqi ghall-uzu ma

! Id-Direttiva 93/83/KEE, GU L 248, 6.10.1993, p. 15.

tintuzax bhala mezz sabiex jigi llimitat 1-uzu onlajn ghad-detriment tal-produtturi u d-
distributuri zghar;

Jilqa’ d-decizjoni tal-Kummissjoni li timplimenta |-azzjoni preparatorja adottata mill-
Parlament ghall-ittestjar ta’ metodi godda bbazati fuq il-komplementarjeta bejn il-
pjattaformi rigward il-flessibilta I-perjodi tal-hrug fis-suq ;

Jitlob li jigu appoggjati strategiji awdjovizivi Ewropej li jippermettu li I-SMES
jamministraw id-drittijiet digitali b’iktar effikacja u, ghalhekk, jilhqu pubbliku akbar;

Jistieden lill-Istati Membri kollha biex, b’urgenza, jimplimentaw 1-Artikolu 13 tad-
Direttiva dwar is-Servizzi tal-Midja Awdjoviziva b’mod preskrittiv u jintrodu¢u impenji
ta’ finanzjament u promozzjoni ghas-servizzi tal-midja awdjoviziva on-demand, u jitlob
lill-Kummissjoni biex taghti lill-Parlament Ewropew, bla dewmien, rapport dettaljat kif
stipulat fl-Artikolu 13(3) dwar I-istat attwali tal-implimentazzjoni;

Ifakkar, li ghall-holqien ta’ suq intern digitali u uniformi fl-Ewropa, huwa necessarju li
jigu stabbiliti Regolamenti uniformi fl-Ewropa kollha dwar I-amministrazzjoni kollettiva
tad-drittijiet tal-awtur u d-drittijiet relatati, biex ma jibgax ikun hemm emendi differenti
ghal-legizlazzjoni fl-Istati Membri, li tkompli tikkomplika I-gestjoni tad-drittijiet
transkonfinali;

Jappoggja l-holqien ta’ qafas legali biex jiffacilita d-digitizzazzjoni u d-disseminazzjoni
transkonfinali ta’ xoghlijiet orfni fis-suq uniku digitali, ladarba din hija wahda mill-
azzjonijiet ewlenin identifikati fl-Agenda Digitali ghall-Ewropa, li hija parti mill-
Istrategija Ewropa 2020;

Jirrimarka li I-izvilupp tas-servizzi transkonfinali huwa ghalkollox possibbli, dment li
pjattaformi kummercjali jkunu lesti halli jakkwistaw, b’mezzi kuntrattwali, id-drittijiet
ghall-kopertura ta’ territorju jew territorji, ghax m’ghandux jintesa 1-fatt li s-sistemi
territorjali huma swieq naturali fil-qasam awdjoviziv;

Jenfasizza I-htiega li tinholoq certezza guridika dwar liema sistema legali tapplika ghall-
ikklerjar tad-drittijiet fil-kaz ta’ distribuzzjoni transkonfinali, billi jigi propost li 1-ligi
applikabbli tkun dik tal-pajjiz fejn impriza twettaq l-attivita prin¢ipali taghha u minn fejn
tiggenera I-introjtu ewlieni taghha;

Itenni |-ghan ta' distribuzzjoni onlajn transkonfinali intensifikata u effi¢jenti tax-xoghlijiet
awdjovizivi bejn 1-Istati Membri;

Jissuggerixxi li jigi adottat approc¢ komprensiv fil-livell tal-UE 1i ghandu jinvolvi
kooperazzjoni akbar bejn id-detenturi tad-drittijiet, il-pjattaformi tad-distribuzzjoni onlajn
u I-fornituri tas-servizz tal-internet, b’tali mod li jigi ffacilitat I-access facli u kompetittiv
tal-utenti ghall-kontenut awdjoviziv;

Jenfasizza |-htiega li tigi zgurata I-flessibilita fid-distribuzzjoni ta’ xoghlijiet awdjovizivi
minn pjattaformi digitali, sabiex 1-offerta legali onlajn ta’ xoghlijiet awdjovizivi tespandi
b’risposta ghad-domanda tas-suqg, u jitrawwem l-a¢cess transkonfinali ghal kontenut li
jorigina minn Stati Membri ohra, filwaqt li jkun zgurat ir-rispett tad-drittijiet tal-awtur;

Jilga’ 1-Programm il-gdid dwar Ewropa Kreattiva propost mill-Kummissjoni, li



24.

25.

26.

27.

28.

29.

30.

31.

jissottolinja li d-distribuzzjoni onlajn ged ikollha wkoll impatt enormi u pozittiv fuq id-
distribuzzjoni tax-xoghlijiet awdjovizivi, spe¢jalment billi tilhaq udjenzi godda fl-Ewropa
u lil hinn minnha, u billi sseddaq il-koezjoni so¢jali;

Jenfasizza I-importanza tan-newtralita tan-netwerk sabiex jigi ggarantit access ugwali
ghal netwerks ta’ velocita kbira, 1i huwa kruc¢jali ghall-kwalita ta’ servizzi awdjovizivi
onlajn legittimi,

Jissottolinja li d-distakk digitali bejn I-Istati Membri jew ir-regjuni tal-UE jirrapprezenta
ostakolu serju ghall-izvilupp tas-suq uniku digitali; jitlob, ghalhekk li I-ac¢ess ghall-
internet broadband jespandi madwar I-UE kollha kemm hi bil-hsieb i jigi stimulat 1-
access ghas-servizzi onlajn u ghat-teknologiji 1-godda;

Ifakkar li, ghall-finijiet tal-uzu kummerc¢jali, id-drittijiet jigu trasferiti lill-produttur
awdjoviziv, li jiddependi fuq i¢-¢entralizzazzjoni tad-drittijiet esklussivi moghtija skont
il-1igi tad-drittijiet tal-awtur biex jorganizza I-finanzjament, il-produzzjoni u d-
distribuzzjoni tax-xoghlijiet awdjovizivi;

Ifakkar li I-isfruttament kummercjali tad-drittijiet esklussivi ta’ “komunikazzjoni lill-
pubbliku” u ta’ “disponibilita ghall-pubbliku” ghandu l-ghan li jiggenera rizorsi
finanzjarji, f’kaz ta’ suc¢cess kummercjali, biex jiffinanzja 1-produzzjoni u d-distribuzzjoni
ta’ progetti tal-gejjieni, u b’hekk jippromwovi d-disponibilita ta’ offerta diversifikata u
permanenti ta’ films godda;

Jistieden lill-Kummissjoni biex tipprezenta inizjattiva legizlattiva ghall-gestjoni kollettiva
tad-drittijiet tal-awtur, bil-ghan 1i tizgura responsabbilta, trasparenza u governanza ahjar
min-naha ta’ socjetajiet tal-gestjoni kollettiva tad-drittijiet, kif ukoll mekkanizmi
effi¢jenti ghar-rizoluzzjoni tat-tilwim, u li ticcara u tissimplifika s-sistemi tal-licenzjar fis-
settur tal-muzika; jishaq, f’dan ir-rigward, fuq il-bzonn li ssir distinzjoni ¢ara bejn prattiki
ta’ licenzjar ghal tipi differenti ta’ kontenut, b’mod partikolari bejn xoghlijiet
awdjovizivi/¢inematografici u dawk muzikali; ifakkar li I-licenzjar ta’ xoghlijiet
awdjovizivi isir fuq il-bazi ta’ ftehimiet kuntrattwali individwali, £'xi1 kazijiet flimkien
mal-gestjoni kollettiva tal-klejms ghar-remunerazzjoni;

Jenfasizza li r-rapport tal-Kummissjoni dwar l-applikazzjoni tad-Direttiva 2001/29/KE!
identifika differenzi fl-implimentazzjoni tad-dispozizzjonijiet tal-Artikoli 5, 6 u 8 fl-Istati
Membri, li wasslu ghal diversi interpretazzjonijiet u dec¢izjonijiet mill-grati tal-Istati
Membri; jirrimarka li dawn saru parti mill-gabra ta’ gurisprudenza specifika rigward is-
settur awdjoviziv;

Jitlob lill-Kummissjoni biex tkompli tissorvelja rigorozament 1-applikazzjoni tad-
Direttiva 2001/29/KE u tirrapporta s-sejbiet taghha regolarment lill-Parlament Ewropew u
I-Kunsill;

Jistieden lill-Kummissjoni biex tirrevedi d-Direttiva 2001/29/KE, wara li tikkonsulta I-
partijiet interessati relevanti kollha, b’tali mod 1i d-dispozizzjonijiet tal-Artikoli 5, 6 u 8
jinghataw dicitura aktar preciza, bil-ghan li tigi zgurata 1-armonizzazzjoni fil-livell tal-
Komunita tal-qafas legali ghall-protezzjoni tad-dritt tal-awtur fis-soc¢jeta tal-
informazzjoni;

1GU L 167, 22.6.2001, p. 10.



32. Jappoggja l-istabbiliment ta’ regoli konsistenti Ewropej dwar il-governanza tajba u
trasparenza tas-socjetajiet tal-gbir kif ukoll dwar mekkanizmi effi¢jenti ghar-rizoluzzjoni
tat-tilwim;

33. Jenfasizza li kklerjar u aggregazzjoni semplici, spe¢jalment tad-drittijiet tal-muzika
f"xoghlijiet awdjovizivi ghad-distribuzzjoni onlajn, jagdu biex jippromwovu s-suq intern,
u jheggeg lill-Kummissjoni biex tikkunsidra dan kif jixraq fl-att legali mhabbar dwar il-
gestjoni kollettiva tad-drittijiet;

34. Jirrimarka li I-konvergenza progressiva tal-midja mhux biss tehtieg soluzzjonijiet godda
fir-rigward tad-dritt tal-awtur, izda wkoll fil-legizlazzjoni li tirregola 1-midja; jistieden
fejn ghadhom aggornati r-Regolamenti differenti ghas-servizzi lineari u mhux lineari fid-
Direttiva 2010/13/UE dwar is-Servizzi tal-Midja Awdjoviziva;

35. Iqis li, minkejja d-distinzjoni dejjem aktar skaduta bejn I-offerti lineari u mhux lineari,
jibqghu f’lokhom ir-restrizzjonijiet tar-reklamar ghal offerti lineari ghat-tfal, I-ahbarijiet u
x-xandir informattiv; madankollu jissuggerixxi, li ghandhom jigu kkunsidrati 1-forom
godda ta’ sistemi ta’ hlas li jkopru diversi pjattaformi u programmi ghall-hinijiet ta’
reklamar, li bl-ghajnuna taghhom jinholqu inc¢entivi ghal kontenut bi kwalita oghla, 1i jzid
b’mod ugwali 1-kwalita tal-programmi lineari u d-diversita onlajn, minghajr ma jintefa'
piz fuq id-dhul tax-xandara privati;

36. Jenfasizza li I-ghazla ta’ skemi ta’ produzzjoni u distribuzzjoni territorjali ghandha
tkompli tapplika ghall-ambjent digitali, minhabba li din il-forma ta’ organizzazzjoni tas-
suq awdjoviziv tidher sservi bhala I-bazi ghall-finanzjament ta’ xoghlijiet awdjovizivi u
¢inematografi¢i Ewrope;;

37. Jitlob lill-Kummissjoni tipprezenta analizi dwar jekk il-principju tar-rikonoxximent
reciproku jistax jigi applikat ghall-prodotti digitali bl-istess mod bhall-prodotti fizi¢i;

Identifikazzjoni

38. Huwa tal-fehma li teknologiji godda jistghu jintuzaw biex jiffacilitaw 1-ikklerjar tad-
drittijiet; jilqa’, f’dan ir-rigward, I-inizjattiva tal-International Standard Audiovisual
Number (ISAN), li tiffacilita I-identifikazzjoni ta’ xoghlijiet awdjovizivi u tad-detenturi
tad-drittijiet taghhom; jitlob lill-Kummissjoni biex tikkunsidra mizuri implimentattivi li
jiffacilitaw 1-uzu usa’ tas-sistema tal-ISAN.

Uizu mhux awtorizzat

39. Jitlob lill-Kummissjoni biex taghti ¢ertezza legali lill-utenti tal-internet huma u juzaw
servizzi tal-istreaming u jistedinha biex tqis, b’mod partikolari, modi li jipprevjenu l-uzu
ta’ sistemi ta’ pagament, u l-finanzjament ta’ dawn is-sistemi, permezz ta’ reklamar fuq
pjattaformi bi hlas li joffru tnizzil u streaming mhux awtorizzati;

40. Jappella biex I-Istati Membri jippromwovu r-rispett tad-drittijiet tal-awtur u ta’ drittijiet
relatati u biex jiggieldu kontra I-forniment u d-distribuzzjoni ta’ kontenut mhux
awtorizzat, inkluz permezz tal-istreaming;

41. Jigbed l-attenzjoni ghall-ispinta li hadu I-pjattaformi tan-netwerking so¢jali li lill-utenti



42.

43.

tal-internet joffrulhom l-opportunita li jaghtu sostenn finanzjarju ghall-produzzjoni ta’
film jew dokumentarju, li jaghtihom sens ta’ appartenenza fil-process kreattiv, izda
jenfasizza, madankollu, 1i fuq medda qasira ta’ zmien, dan it-tip ta’ finanzjament
mhuwiex probabbli li jiehu I-post ta’ sorsi tradizzjonali ta’ finanzjament;

Jirrikonoxxi madankollu li, fejn jezistu alternattivi legali, il-ksur tad-drittijiet tal-awtur
onlajn jibga’ sors ta’ thassib, u ghalhekk id-disponibbilta legali onlajn ta’ materjal
kulturali bid-dritt tal-awtur jehtieg li tigi ssupplimentata b’infurzar onlajn tad-dritt tal-
awtur b’mod aktar intelligenti u b’rispett shih ghad-drittijiet fundamentali, b’mod
partikolari I-liberta tal-informazzjoni u tal-kelma, il-harsien tad-dejta personali u d-dritt
tal-privatezza, kif ukoll il-prin¢ipju tal-“kollegament semplici”;

Jitlob lill-Kummissjoni biex tippromwovi qafas ta’ certezza legali fil-kuntest ta’ revizjoni
tad-Direttiva 2004/48/KE, li kienet mahsuba ghas-suq analogiku, bil-ghan li jsirulha t-
tibdiliet mehtiega ghall-izvilupp ta' soluzzjonijiet effikaci ghas-suq digitali;

Rimunerazzjoni

44,

45.

46.

47.

48.

49.

50.

Ifakkar fil-htiega 1i tkun zgurata remunerazzjoni xierqa ghad-detenturi tad-drittijiet ghad-
distribuzzjoni onlajn ta’ materjali awdjovizivi; jinnota li, ghalkemm dan id-dritt ilu
rikonoxxut fil-livell Ewropew mill-2001, ghad hemm nuqqas ta’ remunerazzjoni tajba
ghal xoghlijiet disponibbli onlajn;

Huwa tal-fehma li din ir-remunerazzjoni ghandu jkollha I-ghan li tiffacilita I-holqgien ta’
xoghlijiet artistici, tqawwi 1-kompetittivita tal-Ewropa u tikkunsidra |-karatteristici tas-
settur, l-interessi tal-persuni interessati differenti u |-htiega ta’ proceduri tal-licenzjar
issimplifikati; jistieden lill-Kummissjoni biex tistimula soluzzjonijiet minn isfel ghal fuq
f’kooperazzjoni mal-partijiet interessati kollha halli tizviluppa legizlazzjoni specifika tal-
UE;

Isostni li huwa essenzjali li I-awturi u I-artisti jkollhom garanzija ta' rimunerazzjoni ekwa
u proporzjonali ghall-forom kollha ta’ utilizzazzjoni, b’mod partikolari 1-uzu onlajn ta’
xoghlijiethom; u ghalhekk, jitlob lill-Istati Membri biex jipprojbixxu I-kuntratti tat-tip
buyout, li jmorru kontra dan il-prin¢ipju;

Jitlob lill-Kummissjoni biex b’urgenza tipprezenta studju li jikkunsidra d-divergenzi fil-
mekkanizmi differenti ta’ remunerazzjoni ghall-awturi u l-artisti li jintuzaw fil-livell
nazzjonali, halli tfassal lista tal-aqwa prattiki;

Jitlob li I-pozizzjoni ta’ negozjar bejn I-awturi u l-artisti fil-konfront tal-produtturi terga’
tigi bbilanc¢jata billi I-awturi u l-atturi jinghataw dritt li ma jistax jigi ¢edut ghal
rimunerazzjoni ghall-forom kollha tal-uzu ta’ xoghlijiethom, inkluza r-rimunerazzjoni
kontinwata meta jkunu ttrasferew id-dritt esklussiv taghhom 'tad-disponibbilta’ lill-
produttur;

Jitlob li jittiehdu mizuri li jiggarantixxu rimunerazzjoni ekwa ghad-detenturi tad-drittijiet
meta ssir distribuzzjoni, ritrazmissjoni jew xandir mill-gdid ta’ xoghlijiet awdjovizivi;

Isostni li I-aqwa mezz biex lill-propjetarji tad-dritt tal-awtur ikollhom rimunerazzjoni
adegwata garantita huwa permezz ta’ ghazla, skont il-preferenza, bejn ftehimiet tan-
negozjati kollettivi (inkluzi I-kuntratti standard), licenz;ji kollettivi estizi u



organizzazzjonijiet tal-gestjoni kollettiva;

Licenzjar

51.

52.

53.

54,

55.

56.

57,

Jirrimarka li I-acquis communautaire Ewropew dwar id-drittijiet tal-awtur per se ma
jeskludix mekkanizmi volontarji ta’ licenzjar multiterritorjali jew pan-Ewrope;j, izda li
differenzi bejn I-Istati Membri fil-kultura u fil-lingwa, kif ukoll varjazzjonijiet fir-regoli
nazzjonali, inkluzi dawk 1i m’ghandhomx x’jagsmu mal-proprjeta intellettwali, jirrikjedu
approc¢ flessibbli u kumplimentari fil-livell Ewropew biex nimxu ‘1 quddiem lejn suq
uniku digitali;

Jirrimarka li I-mekkanizmi ta’ licenzjar multiterritorjali jew pan-Ewropej ghandhom
jibgghu volontarji u li d-differenzi lingwisti¢i u kulturali bejn 1-Istati Memobri, flimkien
mal-varjazzjonijiet fir-regoli nazzjonali li mhumiex relatati mal-ligi tad-drittijiet tal-
awtur, ghandhom l-isfidi specifi¢i taghhom; jemmen ghalhekk li jehtieg li jigi adottat
approc¢ flessibbli rigward il-licenzjar pan-Ewropew, filwaqt li jitharsu d-detenturi tad-
drittijiet u jsir progress lejn is-suqg uniku digitali;

Huwa tal-fehma li, jekk licenzjar multiterritorjali sostenibbli jista’ jigi inkoraggut u
promoss fis-suq uniku digitali ghax-xoghlijiet awdjovizivi, dan ghandu jiffacilita incentivi
mmexxija mis-suq; jissottolinja li t-teknologiji digitali jipprovdu modi godda u
innovattivi Kif il-provvista ta’ dawn ix-xoghlijiet tigi adattata u arrikkita ghal kull suq u
biex taqdi t-talba tal-konsumaturi, inkluz ghal servizzi transkonfinali mfassla apposta;
jitlob 1i jsir sfruttament ahjar ta’ teknologiji digitali, li minnu ghandhom jiehdu spinta sew
id-differenzjazzjoni kif ukoll it-tkattir tal-provvista legittima tax-xoghlijiet awdjovizivi;

Jemmen li jehtieg li jkun hemm informazzjoni aggornata dwar il-kundizzjonijiet tal-
licenzjar, id-detenturi tal-licenzji u r-repertorji, u li jehtieg li jsiru studji komprensivi fil-
livell Ewropew halli jiffacilitaw it-trasparenza, jidentifikaw fejn jinsabu I-problemi u
jsibu mekkanizmi ¢ari, effi¢jenti u adegwati biex isolvuhom;

Jirrimarka li I-amministrazzjoni tad-drittijiet awdjovizivi fl-era digitali tista’ tkun
facilitata ghall-uzu kummer¢jali tax-xoghlijiet jekk I-Istati Membri jkunu jistghu
jippromwovu, fil-kaz fejn dan ikun nieqes, licenzjar effikaci u trasparenti, inkluz il-
licenzjar kollettiv estiz volontarju;

Jinnota li jkun utli li I-haddiema kulturali u 1-Istati Membri jinnegozjaw |-
implimentazzjoni ta’ mizuri li jippermettu lill-arkivji pubblic¢i jibbenefikaw bis-shih mit-
teknologija digitali ghal xoghlijiet li jiffurmaw parti mill-wirt, b’mod partikolari fdak 1i
jikkoncerna l-access ghax-xoghlijiet digitali b>’mod remot fuq skala mhux kummer¢jali;

Jilga’ 1-konsultazzjoni tal-Kummissjoni mibdija bl-pubblikazzjoni tal-Green Paper u r-
rikonoxximent taghha tal-ispecificitajiet tas-settur awdjoviziv fir-rigward ta” mekkanizmi
ta’ licenzjar, li huma ta’ importanza kbira ghall-izvilupp kontinwu tas-settur fil-kuntest
tal-promozzjoni kemm ta' diversita kulturali kif ukoll ta’ industrija Ewropea awdjoviziva
b’sahhitha fis-suq uniku digitali;

L-interoperabilita

58.

Jistieden lill-Istati Membri biex jizguraw li 1-gestjoni kollettiva tad-drittijiet tkun ibbazata
fuq sistemi effikaci, funzjonali u interoperabbli;



VAT

59.

60.

61.

62.

Jenfasizza kemm huwa importanti li tinbeda diskussjoni dwar il-kwistjoni tad-differenza
bejn ir-rati tal-VAT applikabbli fl-Istati Membri u jistieden lill-Kummissjoni u lill-Istati
Membri biex jikkoordinaw l-azzjonijiet taghhom f’dan il-qasam;

Jenfasizza li ghandha titqies l-applikazzjoni ta’ rata ta’ VAT imnaqqsa ghad-
distribuzzjoni digitali ta’ oggetti u servizzi kulturali sabiex jigtnehhew id-diskrepanzi bejn
Is-servizzi onlajn u dawk offlajn;

Jenfasizza I-bzonn li l-istess rata ta’ VAT tigi applikata ghal xoghlijiet kulturali
awdjovizivi mibjughin onlajn u offlajn; huwa tal-fehma li l-applikazzjoni ta’ rati mnaqqsa
ta’ VAT ghal kontenut kulturali onlajn mibjugh minn fornitur stabbilit fI-UE lil
konsumatur residenti fl-UE tista’ taghti spinta lill-attrazzjoni ta’ pjattaformi digitali;
ifakkar, f’dan ir-rigward, fir-rizoluzzjonijiet tiecghu tas-17 ta’ Novembru 2011 dwar I-
immodernizzar tal-legizlazzjoni tal-VAT sabiex jinghata spinta s-suq uniku digitali® u tat-
13 ta’ Ottubru 2011 dwar il-futur tal-VAT?;

Jitlob lill-Kummissjoni biex timplimenta qafas legali ghal servizzi awdjovizivi onlajn li
mhumiex tal-UE izda li jkunu mmirati direttament jew indirettament lejn pubbliku tal-
UE, b’tali mod li jkunu soggetti ghall-istess obbligi bhas-servizzi tal-UE;

Protezzjoni u promozzjoni tax-xoghlijiet awdjovizivi

63.

64.

65.

66.

67.

Jigbed 1-attenzjoni fuq il-kundizzjonijiet li fihom jitwettaq ix-xoghol ta’ restawr,
konservazzjoni u prezentazzjoni ta’ xoghlijiet awdjovizivi ghal finijiet kulturali u
edukattivi fl-era digitali, u jenfasizza li din il-kwistjoni jisthoqqilha kunsiderazzjoni
partikolari;

Theggeg lill-Istati Membri biex jimplimentaw id-Direttiva dwar is-Servizzi tal-Midja
Awdjoviziva u jirrakkomandalhom biex jissorveljaw kif ix-xoghlijiet Ewropej, b’mod
partikolari I-films u d-dokumentarji, jigu pprezentati u vvalutati fid-diversi servizzi tal-
midja awdjoviziva accessibbli ghall-pubbliku, u jenfasizza I-htiega li 1-awtoritajiet
regolatorji jikkooperaw aktar mill-grib mal-korpi ghall-finanzjament tal-films;

Jistieden lill-Kummissjoni biex tfittex mekkanizmi halli tinkoraggixxi access ghal
materjal awdjoviziv arkivjat mizmum milll-istituzzjonijiet tal-wirt ¢cinematografiku
Ewropew; jirrimarka li, ghal ragunijiet spiss asso¢jati ma’ tnaqqis fl-interess ghall-
konsumatur u perjodu limitat ta’ disponibbilta, parti sostanzjali mill-materjal awdjoviziv
Ewropew mhuwiex disponibbli kummer¢jalment;

Jistieden lill-Istati Membri u lill-Kummissjoni biex jippromwovu soluzzjonijiet favur id-
digitizzazzjoni, il-preservazzjoni u d-disponibilita edukattiva ta’ dawn ix-xoghlijiet, anki
f’sitwazzjonijiet transkonfinali;

Jinnota |-importanza tal-librerija onlajn “Europeana”, u jemmen li 1-Istati Membri u I-
istituzzjonijiet kulturali ghandhom jaghtu aktar attenzjoni ghal kif jistghu jizguraw li tkun
accessibbli u vizibbli;

! Testi adottati, P7_TA(2011)0513.
2 Testi adottati, P7_TA(2011)0436.



68.

Iqis li d-digitizzazzjoni u 1-preservazzjoni tar-rizorsi kulturali, kif ukoll I-ac¢ess imtejjeb
ghal dawn ir-rizorsi, joffru opportunitajiet ekonomici u so¢jali kbar u jirrapprezentaw
kundizzjoni essenzjali ghall-izvilupp futur tal-kapacitajiet kulturali u kreattivi tal-Ewropa
u ghall-prezenza industrijali taghha f’dan il-qasam; jappoggja, ghaldagstant, ir-
Rakkomandazzjoni tal-Kummissjoni tas-27 ta’ Ottubru 2011 dwar id-digitizzazzjoni u 1-
accessibilita onlajn ghax-xoghlijiet digitali u 1-preservazzjoni digitali®, kif ukoll il-
proposta li jinholoq pakkett aggornat ta’ mizuri ghal dak il-ghan;

Edukazzjoni

69.

70.

71.

72.

73.

Jenfasizza l-importanza li jigu promossi l-hiliet digitali u I-litterizmu medjatiku ghac-
¢ittadini kollha tal-UE, inkluzi x-xjuh u dawk b’dizabilita, bhalma huma dawk neqsin
mis-smigh, u li ticcekken id-divergenza digitali fis-so¢jeta, ghax dawn il-hiliet ghandhom
rwol essenzjali ghall-parte¢ipazzjoni fis-soc¢jeta u ghac-¢ittadinanza demokratika; ifakkar
fir-rwol importanti li ghandha 1-midja tas-servizz pubbliku f’dan ir-rigward bhala parti
mill-missjonijiet taghha ta’ servizz pubbliku;

Itenni r-rwol krug¢jali tal-integrazzjoni ta’ teknologiji godda fil-programmi edukattivi
nazzjonali, u l-importanza partikolari li ¢-¢ittadini kollha Ewropej, tal-etajiet kollha, jigu
edukati dwar il-midja u dwar il-litterizmu digitali, biex jizviluppaw u jgawdu minn
hiliethom f’dawn 1-ogsma,

Jenfasizza I-htiega ghal kampanji Ewropej u nazzjonali ta” edukazzjoni li jkattru I-
gharfien dwar I-importanza tad-drittijiet tal-proprjeta intellettwali, kif ukoll dwar il-mezzi
legali disponibbli li permezz taghhom ix-xoghlijiet awdjovizivi jigu distribwiti onlajn;
jirrimarka li I-konsumaturi ghandhom jigu mgharrfa sew dwar kwalunkwe kwistjoni
relatata mad-drittijiet tal-proprjeta intellettwali li tista’ tqum waqt l-uzu ta’ servizzi tal-
iskambju ta’ fajls fil-kuntest ta’ servizzi tal-cloud computing;

Jigbed l-attenzjoni ghall-htiega ta” komunikazzjoni intensifikata lill-pubbliku dwar |-
importanza tal-harsien tad-drittijiet tal-awtur u I-htiega relatata ta' rimunerazzjoni gusta;

Jenfasizza I-htiega li jitqies li istituzzjonijiet b’finijiet edukattivi jinghataw status specjali
rigward l-access onlajn ghal xoghlijiet awdjovizivi;

MEDIA 2014-2020

74.

75.

76.

Ifakkar li I-Programm MEDIA stabbilixxa ruhu bhala isem kummer¢jali indipendenti u li
huwa vitali 1i jitkompla programm MEDIA ambizzjuz ghall-perjodu 2014-2020, fl-istess
spirtu tal-programm Kkurrenti;

Jenfasizza 1i huwa kru¢jali MEDIA jibqga’ jezisti bhala programm specifiku i jiffoka
esklussivament fuq is-settur awdjoviziv;

0O O

Jaghti istruzzjonijiet lill-President tieghu biex jghaddi din ir-rizoluzzjoni lill-Kunsill, lill-

1 GU L 283, 29.10.2011, p. 39.



Kummissjoni u lill-gvernijiet u lill-parlamenti tal-Istati Membri.



